
Parentibus carissimis 

PRAEFATIO 

Ioannem Genesium Sepuluedam Cordubensem, qui, cum in 
Italia in Collegio Hispanorum Bononiensi aut apud pontifi-
ciam curiam deuersatus fuisset atque in Hispania apud er-
rantem regiam aulam commoratus, tarnen prouecta aetate 
in dies magis procul ab omni tumultu ciuili in fundum suum 
Marianum hibernaque Putalbana secedere et in studia sua 
incumbere malebat, multa uariaque opera conscripsisse 
nemo ignorât1, in quibus non paucae epistolae etiamnunc 
exstantes numerandae sunt2. In iis uero, quas is tum ad fa-
miliares et amicos, tum ad praestantes litterarum studiosos 
et illius memoriae públicos homines misit, sic tractantur et 
priuatae res et uarii grauiorum doctrinarum loci ut eius in-
doles, mores, studia, instituía ac labores facillime percipian-
tur. Quae uis in epistolis insita nec alios multos litteratos 
illius saeculi homines nec Sepuluedam ipsum fefellit3. Qui 
igitur, quoniam, libris epistolaribus editis, non solum lucu-

1 De uita et scriptis Io. Genesii Sepuluedae (1490-1573) erudi-
tissime ac copiosissime disseruerunt F. Cerdanus et Ricus apud 
Opera I, pp. i-cxiii; O. A. G. von Looz-Corswarem, Juan Ginés de 
Sepúlveda, Göttingen 1931; Á. Losada, Juan Ginés de Sepúlveda a 
través de su «Epistolario» y nuevos documentos, Madrid 1973 
(=1949); E. Rodríguez Peregrina, Vida y obra, apud OCP I, pp. 
xxv-xxxiv. 

2 Vide epistolarum censum in J. J. Valverde Abril, lo. Genesii 
Sepuluedae, Epistolarum libri Septem, Introducción, edición, tra-
ducción, notas e índices, diss., Granada 2001, pp. xvi-xui. 

3 De re epistolica disserte tractauerunt C. H. Clough, The cult of 
Antiquity: letters and letter collections, in C. H. Clough (ed.), Cultu-
ral aspects of the Italian Renaissance, Manchester-New York 1976, 
pp. 33-67; G. Constable, Letters and Letter-Collections, Turnhout 
1976; P. Cugusi, Evoluzione e forme dell'epistolografia latina. Nella 
tarda Repubblica e nei primi due secoli dell'Impero, Roma 1983. 



VI PRAEFATIO 

brationibus suis ceteros studiosos iuuare posset, sed etiam 
ab obtrectatorum impugnationibus se defendere ac uindica-
re, ut, exemplaribus epistolarum typis fideliter excusis, 
aperte dilucideque cerneretur quam iniustissime ab infestis-
simis inimicis accusatus oppugnatusque fuisset4, ex iis quas 
longaeua aetate in studio litterarum degesta ipse dedit at-
que ab aliis recepii epístolas 103 delegit tamquam stylo aut 
doctrina praestantiores, in libros septem congessit annoque 
domini 1557 urbe Salmantica prelo donauit ut in manus ho-
minum emitterentur. 

Itaque quisquís etiamnunc Sepuluedae epístolas edere 
studet, formam et structuram, numerum et ordinem sequi 
debet quibus ille epistolarum libros conformauit. Sin aliter, 
singularissimum Sepuluedae opus funditus euerteret, in quo 
auctor quasi in tabula apparet a se ipso depictus5. 

Sed eae omnes facultates de quibus loquimur solum in 
Salmanticensi editione inueniri possunt; nam posterae edi-
tiones, Coloniensis uidelicet et Matritensis, siue litteras a 
Sepulueda in 'Epistolarum libris' suis inclusas omittunt, siue 
quas ille longe secluserat addunt, ita ut uoluntatem eius 
commutent aut ex 'Epistolarum libris septem' ab ipso tradi-
tis iam 'Epístolas quae reperiri potuerunt omnes' efficiant. 

Quamobrem in nostra editione digerenda facultates sequi 
placuit quas Salmanticensis editio praebuit ut per auctoris 
uoluntatem confírmatas, scilicet librorum partitiones atque 
numerum et ordinem epistolarum6. In constituendo autem 

4 Vide quod Sepulueda ipse ad haec scripsit in praefatione ad 
epistolarum librum (6-9). 

5 Vide C. H. Clough, p. 35; J. IJsewijn, Marcus Antonius Mure-
tus epistolographus, La correspondance d'Érasme et l'épistologra-
phie humaniste, Travaux de l'Institut Interuniversitaire pour l'étude 
de la Renaissance et de l'Humanisme 8, Bruxelles 1985, pp. 183-191, 
principaliter pp. 184-185. 

6 Volumen alterum paratur reliquas quae exstant epístolas con-
tinens. De quaestionibus epistolarum collectionum recentioris aeta-
tis editionem pertinentibus eruditissime conscripserunt H. Harth, 



PRAEFATIO VII 

textu omnia collata sunt testimonia quae inueniri potuerunt; 
nam quomodo intelligere possumus quaenam ratio Sepulue-
dae adhibita sit cum is epistolarum opus ederet, aut textum 
Salmanticensem emendare et corrigere ubicumque erret nisi 
per omnium testium collationem? Non sunt igitur funda-
menta et auxilia respuenda quae nobis subuenire possint. 

Sed testes non una eademque natura sunt; nam alii, quos 
maiores nominare placuit, ad litterarum Sepuluedae collec-
tionem instituendam congesti, 'Epistolarum libri Septem' di-
cuntur, scilicet editiones Salmanticensis, Coloniensis et Ma-
tritensis atque florilegium Columbinum, quamuis numero 
uel epistolarum ordine inter se différant; alii autem epísto-
las singulas praebent et iam ad nullam Sepuluedae collectio-
nem spectant; idcirco hos minores nominare decreuimus. At 
si indolem cuiusque textus respicimus, in uarias classes te-
stes diuiduntur. 

Prima classis, cui siglum ω assignauimus, textum ab aucto- ω 
re ipso recognitum et emendatum exhibet, et nobis reprae-
sentatur testibus maioribus quattuor ac minoribus eorum 
haeredibus. Hie describuntur omnes: 

Editio Salmanticensis: «10 . GENESII | SEPVLVEDAE | S 
CORDVBENSIS AR-|TIVM ET SACRAE THEO-|LOGIAE DOCTORIS, HIS-

|TORICI CAE-|SAREI, I EPISTOLARVM | LIBRI SEPTEM. | IN 

QVIBVS CVM I alia multa, quœ legantur dignißima traduntur, 
tum I uarij loci grauiorum doctrinarum eru-\ditißime, & ele-
gantißime | tranctantur. SALMANTICAE, | Apud Ioannem 
Mariam da Terra noua, \ & Iacobum Archarium. | AN. M. D. 
LVII. I Cum Priuilegio. | Esta tassado en tres marauedis el 
pliego.» Vltima pagina autem colophon exstat: «SAL-

Probleme der Edition lateinischer Humanistentexte am Beispiel 
des Poggio-Briefwechsels, in L. Hödl - D. Wuttke (eds.), Probleme 
der Edition mittel- und neulateinischer Texte, Bonn 1978, pp. 91-
99; et L. Gualdo Rosa, La pubblicazione degli epistolari umanistici: 
bilancio e prospettive, Bulletino dell'Istituto Storico Italiano per il 
Medio Evo e Archivio Muratoriano 89, 1980-1981, pp. 369-392. 



Vili PRAEFATIO 

MANTICE I Excudebät Ioannes \ Maria da Terra noua, & 
Ia-\cobus Arcarius Ty-\pographi. AN. DOMINI M. D. Lvn. | 
MENS. AVGV-|STO.» Forma octaua. 

Haec est editio princeps7. Ea quidem continente primo 
loco principis priuilegium (tertio Calendas Septembris anno 
1553 subscriptum) ac prouisoris licentia (tertio Nonas Apri-
lis anno 1557 data), utrumque Hispano sermone composi-
tum; deinde praefatio ad Ludouicum Mendozam, Mondeia-
rae marchionem et regii Indiarum consilii praefectum, cui 
Sepulueda libellum suum dicauit; sequuntur epistolarum li-
bri atque Iacobi Neylae ad lectorem admonitio8; ac denique 
indices duo, primus mendarum typographicarum, alter no-
minum. Editio autem Salmanticensis correctissima prelis 
exiit, quippe quam curauerunt et Neyla et auctor ipse, qui 
testamentum suum litterarium hune librum fore sine dubio 
putabat. 

Exemplaria: AHN, 905; BAH, 6-3-5-1201; Β Lázaro Galdiano, 
Inv. 1245; BL, 1084.L3; Β Menéndez y Pelayo, R.V-1-27; R.III-
1-13; BNCR, 6.27.A.12; BNE, R/29730, R/28746, R/29772; BV 
Hispalensis, R.14.6.8; R.27.7.14; BV Salmanticensis, 35889; BV 
Valentinae Z-13/96; HAB, A: 117.1 Rhet. 

f Florilegium Columbinum: in Bibliotheca Capitulari et Co-
lumbina Hispalensi codex chartaceus formae quartae (ms. 
59-2-7) asseruatur qui 49 epístolas et praefationem ad Lu-
douicum Mendozam ex Salmanticensi editione exscriptas 

7 Viri alioquin eruditissimi Sepuluedae epistolarum libros Pari-
siis a Simone Colinaeo editos fuisse tradunt, anno uidelicet 1541, 
tum etiam 1591; tantum discrepant inter se nuntii (cf. Valverde 
Abril, pp. Lxm-Lxiv). Sed hanc notitiam nihil ad ueritatem attinere 
haud dubie affirmare possumus. Cui enim hune librum uidere con-
tigit? Quis certa uestigia indicare potest? Vide etiam Losada, Juan 
Ginés de Sepúlveda, p. 373. 

8 De Neyla uide B. Cuart Moner - J. Costas Rodríguez, Diego 
de Neila, colegial de Bolonia y amigo de Juan Ginés de Sepúlveda, 
Studia Albornotiana 37, 1979, pp. 263-313. 



PRAEFATIO IX 

amplectitur9. Is autem XVIII saeculo exaratus uidetur; cuius 
manu, prorsus nescimus10. Et quamquam foedissimis lacunis 
et omissionibus scatet, interdum ingeniosas coniecturas 
praebet, ut eius collatio non sit admodum detrectanda. 
Quaedam exempla liceat hic adducere: muneris Sô : nume-
ris / (6, 9, 7); laudum Sô : laudem / (2, 16, 10); prohibere 
Sô : prohiuere / (6, 1, 6); scatet uariisque eorum coloribus 
om. f (4, 11, 3); nocumentum 5 : damnum <5/ (6, 1, 8); άλλ' 
. . . διδοΰσι om.f in lac. (3, 17, 3); etc. 

Editio Coloniensis: «IOANNIS | GENESII | SEPVLVED7E C 
I CORDVBENSIS | Sacrosanct® Theologiae Doctoris, Caroli V. | 
Imperatoris, Historici. | OPERA, | quae reperiri potuerunt | OM-
NIA. I Quorum elenchum vide lector pagina quinta. | NVNC PRIMVM SINGV-
LARi STVDio \ in Hispania, Italia, & Gallia ad publicam vtilita-
tem I conquisita, & iam simul in lucem \ edita. | Adíectus est 
copiosus rerum memorabüium index. I COLONIAE AGRIPPINAE, | In Offi-
cina Birckmannica, sumptibus Arnoldi Mylii. | ANNO CID. 
IocII. I Cum gratia & priuilegio Sac. Cœs. Maiestatis.» Forma 
quarta. 

Haec operum Sepuluedae editio paginis 119-289 'Episto-
larum libros septem' amplectitur, et paene eundem ordinem 
ac numerum epistolarum iterauisset quam Salmanticensis, 
nisi quod suo ex loco Neylae ad lectorem admonitio atque 
litterae ab Erasmo Sepuluedae datae (1, 2; 1, 5; 1, 7) defuis-
sent -num Erasmi opera tum prohibita fuerint in huius 
omissionis causa, nescimus-. At contra paginis 282-285 ex-
stat Sepuluedae ad Iacobum Arteagam epistola ad fidem 
exemplaris typis excusi exseripta11. 

9 Scilicet ex primo libro 4, 5, 6, 7; ex secundo 1, 2, 3, 7, 12, 13, 
14, 15,16; ex tertio 5, 6, 7, 8, 17,18,19, 20; ex quarto 3, 4, 5, 7,11, 
12, 13, 14; ex quinto 10, 15, 16; ex sexto 1, 2, 3, 4, 5, 6, 8, 9, 11, 12; 
denique ex séptimo 1, 2, 3, 4, 5, 6, 9. 

10 Vide P. O. Kristeller, Iter Italicum, London-Leiden 1981, IV, 
p. 613. 

11 Fortumi Garciae 'Commentarius ad legem Gallus' (Bononiae 
1517). Vide Losada, Juan Ginés de Sepúlveda, pp. 373-374. 

Quod ad textum attinet, partim corruptelae, partim con-
iecturae non semper infelices quae hie illic inueniri possunt 
eum haud parum transfigurauerunt. Ceterum breuiculum 
argumentum ad singulas epístolas adiectum est. Textus 
igitur hac in editione paranda retractatus fuit; utrum ab auc-
tore ipso prius quam mortem obiisset, an ab eius scriba, 
affirmare non possumus. 

Exemplaria: BAV, Barberini.O.XI.79; BL, 95.d.l2; Β Municipa-
lis 'Serrano Morales' (Valentiae), 8/310; BNCR, 6.34.D.50; 
BNE, 6-Ì/4072; 2/7553; R/2290; BNF, Z-3781; BSB, Opp.657b12; 
BV Monachii, Misc. 306; Doll. 12964; HAB, A: 117.1 Quod.; A: 
108.12 Quod.; ÖNB, 74.R.20. 

«HISTORIA I TYPOGRAPHORUM I Aliquot | PARISIENSIUM \ 
VITAS I ET I LIBROS | COMPLECTENS. | [ . . . ] | LONDINI: | 
Apud CHRISTOPHORUM BATEMAN, ipsius impensis: | Typis Gu-
LIELMI BOWYER. MDCCXVII.» Forma quarta . 

Hoc uolumen auctore Michaele Maittaire epístolas tres 
Salmanticenses continet, scilicet 3, 10; 5, 13 et 5, 14. Textus 
earum, ut notitia in calce testatur, ex editione Coloniensi 
transcriptus fuit. 

Exemplaria: BNF, 8-LN25-93; RES-LN25-93; BSB, Typ.21 pb; 
BV Leidensis, 988 E 16; SUB, A/328993. 

Codex Matritensis tertius: hie codex miscellaneus charta-
ceus (BNE, ms. 13835), XVIII saeculo collectus, sed in cu-
ius numero sunt schedae aliquae quae usque ad XVI reuo-

12 Hoc exemplar anno 1636 ab Arnoldo Mylio in lucem prodi-
tum fuisse index profitetur. Sed indicium falsum omnino uidetur. 
Primum illud nostrani suspicionem mouit, quod Mylius tunc iam 
demortuus erat (uide J. Benzing, Die Buchdrucker des 16. und 
17. Jahrhunderts im deutschen Sprachgebiet, Wiesbaden 19822, 
p. 247), deinde, quod etiam magis stupuimus, liber ipse, qui eadem 
atramenti signa et mendas typographicas habet atque exemplaria 
anno 1602 excusa. Vide Valverde Abril, p. can. 

13 Anno 1970 fuit liber hic per Franklin editores Novi Eboraci 
luce expressus. 



PRAEFATIO XI 

cari possunt, foliis 46r-47r Sepuluedae epistolam ad Antoni-
um Augustinum (5, 7) et Augustini ad eundem (5, 8) am-
plectitur14, quae a Io. Antonio Maiansio uel eius fratre sunt 
ex editione Coloniensi exscriptae. Hoc aperte ostendunt 
tum uariae nonnullae lectiones, quidem ab hac editione pro-
fectae, tum epistolarum numeri, qui cum Coloniensibus ada-
mussim quadrant. 

Editio Matritensis: «JOANNIS | GENESII | SEPULVE- M 
D A E I CORDUBENSIS | OPERA, | CUM EDITA, TUM INEDITA | ACCU-

RANTE I REGIA HISTORIAE ACADEMIA. | VOLUMEN 
TERTIUM. I MATRM. | EX TYPOGRAPHIA REGIA DE LA GAZETA. \ 

ANNO M.DCC.LXXX.» Forma quasi folii. 
Cum eruditissimi Regiae Historiae Academiae uiri, inter 

quos Franciscus Cerdanus et Ricus praecellebat, anno 1780 
auspicio Caroli Tertii Hispaniae regis Sepuluedae opera edi-
dissent, uolumen tertium partim eius epistolis occupare 
decreuerunt (paginis 1-389), sed ita ut non solum Salmanti-
censes 103 epistolae illic inueniri possent, sed etiam reli-
quae nonnullae quae adhuc fuissent repertae. Itaque Erasmi 
epistolae tres et Neylae ad lectorem admonitio in Colonien-
si omissae suo loco restitutae sunt; deinde ad corpus sic re-
fectum aliae epistolae Latinae adiectae fuerunt quas hic 
commemorare placuit: primum omnium litterae quattuor 
Sepuluedae ad Melchiorem Canum et Cani ad eundem; 
deinde ad librum V aliae tres inter Gasparum Cardillum 
Villalpandeum et Sepuluedam habitae; denique ad finem 
libri VII litterae ad Iacobum Arteagam supra laudatae et 
epistola ad Io. Ruisium; item praefationes quas ad transla-
tionem 'Commentariorum Alexandri Aphrodisiensis in 
Aristotelis libros metaphysicos' conscripsit et ad dementem 
Septimum pontificem maximum dicauit; itidem praefatio ad 
translationem et enarrationem librorum Aristotelis 'De re-
pública' ad Philippum Hispaniarum principem dicata; ac 
postremo litterae ad Paulum Manutium librarium Venetia-

14 Vide Kristeller IV, p. 573. 

num15. Ad haec quibusdam annotationibus manu scriptis in 
'Epistolarum librorum' exemplari a Io. Fernando Franco 
Cordubensi exaratis et locupletissimis indicibus uolumen im-
pleuerunt. 

Ceterum Matritensis editio textum exhibet editorum arbi-
trio emendatum, ut non paucas coniecturas et uarias lectio-
nes aliquando recte, nonnumquam perperam et praeter rem 
insérât 6. 

Exemplaria: BAV, Spagna.IV.43(3); BL, 8818; 681.g.6; BNCR, 
9.15.D.23; BNE 3/53108; R/7184; 2/591011; BNF, Z-3784; BV 
Leidensis, 358 Β 15; BV Pontificiae Comillensis (Matriti), 
XVI11-9205; ÖNB, 60.G.4. 

Sed quoniam testes maiores C M hic illic contra S una pec-
δ cant, iure licet siglo scilicet ò eorum consensum notare. Nam 

non solum breuiculum argumentum ad singulas epístolas ad-
dunt, aut peccata aduersus conscriptionem Salmanticensem 
committunt (cf. 6, 6, 2; 7,1, 55), sed etiam inserunt uarias ali-
quas lectiones non semper parui momenti: tectius 5/ : rectius 
δ (2,3,11); nocumentum S : damnum <5/(6,1,8); quae ò : que 
5 (5,14, 3); solem δ : sole 5/(6, 2,19); referentur òf : referun-
tur S (6,4,6); destillante Sf : distillante <5 (7,9,10); etc. 

Restant etiamnunc quidam minores testes primae classis, 
scilicet: 

Ad epistolam 3, 5, quam Sepulueda illustrissimo uiro epi-
i scopo Oxomensi Honorato Ioanni dedit, familia ι accedit, 

quae ex tribus membris constat: 
I1 «ELOGIOS I DE I EL ILVSTRISSIMO Y ERVDmSSIMO VARON | 

DON HONORATO IVAN, | [...] | Sacados de varios escritos de 
Autores grauissimos, | [ . . . ] | CON LICENCIA, EN VALENCIA POR 

SILVESTRE ESPARSA. | Año MDCXXXXIX». In folio. 

15 Vnde textus quisque transcriptas fuerit, declaratur in Valver-
de Abril, p. cciv. 

16 De hac editione uide L. Gil Fernández, Una labor de equi-
po: la «editio Matritensis» de Juan Ginés de Sepúlveda, Cuadernos 
de Filología Clásica 8, 1975, pp. 93-129. 

Inter diuersa testimonia hoc uolumine inclusa epistola Se-
puluedae inuenitur paginis 5-6 ad integritatem exscripta. 
Textus ex Salmanticensi editione proficisci uidetur, nec mul-
tae lectiones uariae inseruntur. Sed in breuem epistolam ir-
repserunt plagulae quaedam quae editores praeteriere. 

Exemplar: BNF, FOL-OO-356. 

Codex Centelles: in scriniis Bibliothecae Publicae Soriae k 
asseruatur codex Centelles (L-Z, c.14), qui uaria documenta 
continet quae partim usque ad saeculum XIV reuocari pos-
sunt et ad familiae Ioanniae Valentinae historiam illustran-
dam collecta fuerunt, ut uidetur, saeculo XVII iam uer-
gente17. Folio 444rv reperiri potest eiusdem epistolae 
exemplar ex editione supra laudata eductum. 

«ELOGIOS I DE I EL ILVSTRISSIMO Y ERVDITISSIMO VARON | I2 

DON HONORATO IVAN, | [...] | Sacados de varios escritos de 
Autores gravissimos. | AVTORIZADOS | Con diversas cartas 
Pontificias y Reales. | Con licencia en Valencia, por Geroni-
mo Vilagrasa, en la calle de | las Barcas, Año M. DC. LIX.» 

Forma quasi folii. 
Eadem epistola iteratur in editione huius operis altera 

(paginis 3-4); sed aliae honorificae mentiones Honorati 
Ioannis tum ex eisdem libris epistolaribus, tum ex aliis Se-
puluedae operibus exscriptae adduntur. Quaedam lectiones 
discrepantes occurrunt. 

Exemplaria: BAH, 14/10874; 5/1610; Β Municipalis 'Serrano 
Morales' (Valentiae), 8c/6851; BNCR, 8.50.1.14; BNE, R/16846; 
R/16857; 2/37971; BV Caesaraugustanae, 6-41-102. 

Ad epistolam 5, 7 ad Antonium Augustinum et 5, 8 eius-
dem ad Sepuluedam adduntur testes minores huius classis 
duo: 

Codex Matritensis secundus: hic codex miscellaneus char- m2 

taceus (BNE, ms. 1854), XVI saeculo collectus, illas litteras 

17 Vide M. I. del Campo Muñoz, Honorato Juan, humanista, 
maestro de príncipes y obispo de Osma, Soria 1986, pp. 23-28. 

amplectitur (paginis 114-116), forsan a quibusdam scribis 
Augustino propinquis exaratas (num a Sebastiano Leone, 
qui Sepuluedae alumnus ad Augustini familiam transiuisset, 
asseuerare non audemus)18. Ceterum textus parum differì 
ab eo quem editio princeps ostendit. 

A «ANTONII I AUGUSTINI | ARCHIEPISCOPI TARRACONENSE 
I OPERA OMNIA | Quae multa adhibita diligentia colligi 
potuerunt. | Volumen Septimum | QUO [ . . . ] | EPISTOLAE CUM 
NOTATIONIBUS, NUNQUAM ANTEHAC EDITAE | [. . .] | CONTINENTVR. 
I LUCAE MDCCLXXII. | TYPIS JOSEPHI ROCCHI | CENSORIBUS APPRO-
BANTiBus.» In folio. 

Sepuluedae autem epistolae pagina 190 inueniri possunt. 
Non multae lectiones discrepantes inseruntur. Sed ex earum 
natura et editoris opinione, qui libri indice epístolas non an-
tehac editas nuntiabat, ex exemplari quodam manu scripto 
fuisse transcriptas suspicari licet1 . 

Exemplaria: BAV, Mai.XI.M.XI(7); BNCR, 8.26.F.7; BNF, FOL-
Z-264; BNM, 14.C.23; BV Leidensis, 290 A 11; SUB, C/3:7. 

φ Secunda classis, siglo φ designata, textum praebet aut 
nondum ab auctore postremo recognitum, ut nostra fert opi-
nio, atque a fonte manu scripto nunc deperdito profectum, 
fortasse ex iis exemplaribus quae Sepulueda parum fideliter 
descripta ferri denuntiauit (praef. 6) quaeque Io. Michaeli 
Bruto, a quo huius textus ratio repetenda est, in Hispanis 
eius peregrinationibus cognoscere contigerit, aut ab eodem 
Bruto libere emendatum. Haec autem classis nobis reprae-
sentatur testibus septem minoribus, quorum caput et origo 
editio Lugdunensis 'Epistolarum clarorum uirorum' constat. 
Reliqui uero testes sex, cum alii alias et non omnes epísto-
las ex ea exscriberent, in familias duas diuidi possunt, quas 
siglis ε et κ designauimus. 

18 Vide Inventario General de Manuscritos de la Biblioteca Na-
cional, Madrid 1959, V, pp. 257-261; C. Flores Sellés, Epistolario de 
Antonio Agustín, Salamanca 1980, p. 21; Kristeller IV, p. 523. 

19 Vide Flores Sellés, pp. 217-219. 

«EPISTOLAE I CLARORVM | VIRORVM, |W| Quibus veterum L 
autorum loci complures ex-|plicantur, tribus libris à IOANNE 

MI-|CHAELE BRVTO comprehen-|sae : atque nunc primùm in | 
lucem editiE. LVGDVNI, APVD HAERED. | SEB. GRYPHN. | 

1561.» Forma quasi octaua. 
Hoc uolumen nouem epístolas continet ex iis quae Sal-

manticensi editione exstant, uidelicet ex primo libro epísto-
las 9 ac 12 (paginis 232-238), ex secundo 13, 14, et 15 (pa-
ginis 26-39), tandem ex tertio 17, 18, 19 ac denique 20 
(paginis 39-66). Hie addimus quasdam lectiones discrepan-
tes in hac editione repertas: est ω : sit L (1, 9, 3); seruire ω : 
inseruire L (1, 9, 3); eius ω : illius φ (1, 12, 6); fuisse ω : 
esse φ (2, 13, 3); longe minori ω : multo minore φ (2, 13, 
9); easque ω : eisque φ (2, 14, 1); rei ecclesiasticae ω : rei-
publicae φ (2, 15, 3); constituía ω : instituía φ (2, 15, 17); 
uerae pielaíis ω : nosírae religionis φ (2, 15, 18); capiíe ω : 
loco L (3, 17, 14); scholarchus ω : σχόλαρχος L (3, 20, 8); 
leucis ω : milliaribus L (3, 20, 14). 

Exemplaria: BAV, Chigi.V.1411; R.G.Neolat.V.78; BNE, 3/ 
58395; BNF, Z-13795; Z-14175; BNM, 22 D 189; BSB, 
Epist.126; BV Leidensis, 691 F 11; BV Lugduni, 302840; 
346065; HAB, A: 61 Rhet.(l); KUL, LHUM 870 E BRUT 
1561; ÖNB, 46.Y.6. 
Familia ε ex tribus membris constat quae epístolas tres ε 

Salmanticenses amplectunîur (1, 12; 2, 13; 2, 14). Textum 
autem eorum ex Lugdunensibus 'Episiolis clarorum uiro-
rum' transcriptus fuisse constat; nam quasdam uarias lectio-
nes singulares ab eis trahit. Hic describuntur testes: 

«EPISTOLAE I CLARORVM VIRORVM, | SELECTAE DE E 1 

QVAMPLVRIMIS \ ΟΡΉΜΑΕ, \ AD INDICANDAM NOSTRORVM | tempo-
rum eloquentiam. | Nunc demum emendatœ, auctœ, summaq; 
\ diligentia excusœ. \ VENETIIS,| EX Typographia Dominici 
Guerrei, & Io. Baptistœ,\ fratrum, M. D. LXVIII.» Forma oc-
taua. 

Cum hi typographi 'Epístolas clarorum uirorum selectas' 
denuo typis committendas curauissent, ad litterarum cor-
pus quod in antiquis huius collectionis editionibus inuene-

runt20, alias epístolas addidere inter quas eae supra lauda-
tae foliis 102r-104r, 111ν-112ν reperiri possunt. 

Exemplaria: BAV, R.G.Classici.V.1072; Β Casanatensis (Ro-
mae), D.XI.84.CC; BL, 1804.g.l2; BNCR, 6.32.A.47; BNF, 
14180; BNM, 26 D 190; 24 D 232; Β SB, Epist.561; BV Leiden-
sis, 691 F 10; HAB, M: Li 10238; ÖNB, 46.Z.46. 

E2
 « E P I S T O L A E I CLARO-|RVM V I R O R V M , I S E L E C T A E D E Q V A M -

Iplurimis optimae,| Ad indicandam nostrorum tem-\porum 
eloquentiam. | Nunc demutn emendatœ, auctœ, summaq; \ 
diligentia excusœ. | COLONIAE, | apud Ioannem Gymnicum 
sub Mono-|cerote. M. D. LXIX.» Forma octaua. 

Anno intermisso eadem collectio Coloniae Agrippinae 
per Io. Gymnicum denuo in lucem prodita fuit; itaque 
exemplar earundem trium epistolarum hoc uolumen am-
plectitur (foliis l l l v -113 v ; 122r-123r); sed hic illic errores 
foedissimi occurrunt. 

Exemplaria: BL, 246.b.34.(l.); BNF, Z-14179; Z-14181; BSB, 
Epist.241; HAB, M: Li 10239; ÖNB, 46.Z.42. 

E3
 « E P I S T O L A E I CLARO-|RVM V I R O R V M , I S E L E C T A E DE QVAM-

|PLVRIMIS ΟΡΉΜΑΕ, | Ad indicandam nostrorum tempo-|rum 
eloquentiam. | Nunc demùm emendatœ, auctœ, summaque 
diligentia excusœ. | COLONIAE AGRIPPINAE, | Apud Ioannem 
Gymnicum, sub Monocerote. | ANNO M . D. LXXXVI.» Forma 
octaua. 

Sepuluedae epistolae inueniuntur paginis 181-200. 
Exemplaria: BAV, Barberini.Y.XI.54; BL, 246.g.32; Β NE, U/285; 
3/56065; BNF, Z-14182; BNM, 216 C 178; Β Palatii (Matriti); 
BSB, Epist.243; Epist. 629; BV Leidensis, 662 E 8; KUL, GB IB 
P873.4 EPIS 1586. 

20 Epistolae clarorum uirorum selectae de quamplurimis opti-
mae ad in(di)candam nostrorum temporum eloquentiam (Parisiis: 
apud Bernardum Turrisanum, 1556); Epistolae clarorum uirorum 
selectae de quamplurimis optimae ad indicandam nostrorum tem-
porum eloquentiam, (Venetiis: Paulus Manutius Aldi filius, 1556). 

Ad epístolas 2, 13; 2, 14 et 2, 15 accedit etiam familia κ, κ 
quae itidem ex tribus membris constat. Nam Contareni ope-
ra, ab Aloisio Contareno eius nepote edita ac ter in lucem 
prodita, eas continent, paginis uidelicet 253-258. Textus ea-
rum ex Lugdunensi editione 'Epistolae clarorum uirorum' 
fuit exscriptus, ut nuntius fatetur et uariae lectiones illinc 
profectae sic declarant. Sed breui textui quaedam lectiones 
cum familia ε discrepantes inseruntur: olim ω Le : diu κ (2, 
13, 4); uero WLE : uere Κ (2, 13, 6); legendas (OLE : legenda 
Κ (2, 14, 1); duxi ÜJLK : dixi ε (2, 14, 2). Testes autem sunt: 

«GASPARIS I CONTARENI | CARDINALIS | OPERA. | PARI- Ρ 

SIIS. I Apud Sebastianum Niuellium, sub Ciconiis in via Ia-
cobaea. | 1571 | CVM PRIVILEGIO REGIS.» In folio21. 

Exemplaria: BAV, Chigi.II.341; Mai.XI.H.IX.10; Palatina. 1.75; 
BNCR, 8.8.F.27; BNE, 3/41719; BNF, Z-636; Z-637; RES-Z-335; 
BNM, 217 C 20; 3 C 5; 77 D 20; Β Vallicelliana (Romae), 
S.Borr.1.11.55; BV Pontificiae Comillensis (Matriti), 706; BV 
Salmanticensis; HAB, A: 42.1 Quod.2° (4); KUL, GBIB 39 Β 
CONT Fo 167; ÖNB, 71.N.10. 

«GASPARIS I CONTARENI | CARDINALIS | OPERA | VE- V1 

NETIIS. 0 0 D L XXIIX | Apud Aldum.» 
Exemplaria: BNCR, 68.7.F.2; BNF, RES-Z-336; BV Augsburg, 
01/BN 2980; ÖNB, 22.K.4. 

«GASPARIS I CONTARENI | CARDINALIS I OPERA OMNIA I Hac- V2 

tenus excussa [sic], ad omnes Philoso-|phiç partes, & ad sa-
cram Theo-|logiam pertinentia. | VENETIIS, | Apud Damia-
num Zenarium MDLXXXIX. | Cum licentia Superiorum.» In 
folio. 

Hae duae editiones Venetianae simillimae sunt; itaque 
haud alienum id putare uidetur, ut, mutato indice, editio 
eadem agetur. 

Exemplaria: BAV, Barberini.V.IV.57; BNCR, 8.40.N.15; BNM, 3 
C 24. 

21 Contarmi opera ex editione Parisiensi sunt per Gregg edito-
res anno 1968 Farnburgensi anastatice denuo in lucem prodita. 



XVIII PRAEFATIO 

ρ Tertia classis, quam siglo ρ liceat denotare, constat ex iis 
testibus minoribus qui epistolam 1, 6 Erasmo Romae deci-
mo Calendas Iunii anno 1534 datam continent, scilicet r et 
B: 

r Codex Vratislauiensis Rehdigerianus: in Bibliotheca 
Vniuersitatis Vratislauiensis codex chartaceus (ms. R 
254.69) hodie custoditur qui primigenium exemplar, ut uide-
tur, a quodam Sepuluedae scriba exaratum et manu auctoris 
subscriptum colligatum retinet (foliis 65r-66v)22. Hanc epi-
stolam Sepulueda ipse haud parum transfigurauit cum is lit-
teras edendi gratia eam retractaret ac recognosceret; quam-
obrem nihil mirificum quod in eo codice non paucae uariae 
lectiones occurrant. 

Β Erasmi operum omnium editio Bataua: «DESIDERII 
ERASMI I ROTERODAMI I OPERA OMNIA | EMENDATIORA ET 

AVCNORA, I [ . . . ] I TOMVS TERnvs, I Qvi COMPLECTITVR | Episto-
l a s , [. . . ] I TOMI TERTII PARS POSTERIOR | LVGDVNI BATAVORVM, | 

Curâ et impensis PETRI VANDER A A , MDCCIII. | [...].» In folio. 
Hoc uolumen, proxime anastatice per Georg Olms denuo 

impressum, itidem eam epistolam amplectitur (cois. 1761a-
1762°). Fontem huius textus codicem Vratislauiensem Reh-
digerianum esse constat aut eius familiarem; nam multis lo-
ris et lectionibus discrepantibus singularibus ei congruit. 
Sed exempla omittimus, ne in re apertissima longiores si-
mus23. 

22 Vide Allen X, p. 392; Kristeller IV, pp. 432-433. 
23 Hoc in loco silentio praeterire non possumus hanc epistolam 

et reliquas inter Erasmum et Sepuluedam habitas (1, 1 -1, 8) 
iam pridem editas fuisse (Opus epistolarum Des. Erasmi Rotero-
dami, denuo recognitum et auctum per P. S. Alien, et post eius 
mortem per H. M. Allen et H. W. Garrod, I-XII, Oxonii 1906-
1958; Sepuluedae epistolae uols. X-XI reperiuntur), atque in Galli-
cum sermonem translatas (Érasme de Rotterdam, La corres-
pondance d'Érasme, I-XII, A. Gerlo (dir.), Bruxelles 1967-1984). 
Sed Allen atque eius satellites, cum se operi macte uirtute improbo 
committerent, restituere tamen maluerunt conscriptionem epistola-

Quarta classis, quam siglo ν placuit notare, constat ex te- υ 
stibus minoribus exstantibus qui ad epistolam 3, 6 Philippo 
Hispaniarum principi datam spectant; hi autem sunt: 

Codex Vaticanus primus: asseruatur in Bibliotheca Vati- v1 

cana codex chartaceus, saeculo XVI a Io. Metello Sequa-
no24 exaratus (Vat. lat. 6039), qui frequentes Hispanas in-
scriptiones Latinas exhibet ab Alphonso Castro, Ludouico 
Lucena aliisque doctis uiris ex saxis collectas25. Inter eas 
inuenitur Sepuluedae epistola inscriptionem CIL II 4685 
continens (folio 71r). Textus autem, ut nobis apparet, tan-
tum cum ilio a Sepulueda edito discrepai, non solum quod 
ad uerborum compositionem, sed etiam ad sententias atti-
net, ut epistola diuersa admodum uideatur. Sed hunc primi-
genium fuisse satis constat. 

Codex Vaticanus secundus: etiam in Bibliotheca Vaticana ν2 

codex chartaceus (Vat. lat. 3904), ex schedis quidem atque 
Angeli Colotii libris qui post eius obitum in scrinia Vaticana 
redacti fuerunt, hodie custoditur qui folio 310r_v exemplar 
huius epistolae amplectitur, annis 1543-1548 ab eodem Co-
lotio exaratum26. Fere easdem lectiones discrepantes ac Vat. 
lat. 6039 praebet. 

Codex Escurialensis: item exemplar ex codice supra lau- e 
dato exscriptum in Bibliotheca Escurialensi (ms. J-II-22, fo-

rum reuera missam ac receptam prius quam textum recognitum et 
a Sepulueda emendatum. Itaque lectiones praebent nonnullas quas 
Sepulueda ipse mutauit (de uaria ratione quae historiéis atque phi-
lologis in epistolis edendis adhiberi solet, uide Gualdo Rosa, pas-
sim). 

24 De Metello uide A. Hobson, The 'iter italicum' of Jean Ma-
tal, in Studies in the book trade: in honour of Graham Pollard, 
Oxford 1975, pp. 33-61. 

25 Kristeller VI, pp. 340-341; G. Vagenheim, Les inscriptions li-
goriennes: Notes sur la tradition manuscrite, Italia medioevale e 
umanistica 30, 1987,199-309, praesertim p. 200, 304-305. 

26 S. Lattès, Recherches sur la bibliothèque d'Angelo Colocci, 
Mélanges de l'École française de Rome 48, 1931, pp. 308-344, prin-
cipaliter p. 328; Kristeller II, p. 324. 

Iiis 176b-178a) exstat. Codex hic chartaceus XVIII saeculo 
exeunte, ut uidetur, exaratus fuit; cuius manu, omnino nesci-

27 mus . 

Quintam classem liceat denique nominare et siglo a de-
scribere exemplaria ilia manu scripta uel typis excusa quae 
'Apologiam pro libro de iustis belli causis' continent atque 
itidem Antonii Augustini epistolam ad Sepuluedam (5, 8) 
praebent28. Sepulueda enim ab ilio, tunc Romae commo-
rante, per litteras petiuerat ut Apologiam' cum aliis eruditis 
hominibus, praesertim Rotae Tribunalis, consideraret; rebus 
sic gestis, Antonius Augustinus, tum sacri Palatii causarum 
auditor, librum hunc etiam in uulgus edere permisit, et epi-
stolam qua Sepuluedae respondebat ad libri caput adiecit, 
quippe qui non alium idoneum modum inuenit Sepuluedae 
sententiam auctoritate sua confirmandi. Haec familia ex 
quattuor testibus constat: 

«APOLOGIA I iOANNis GENESII | SEPVLVEDAE | PRO LIBRO | 

DE IVSTCS BELLI CAVSIS | AD amplissimum, & doctissimum \ 
prœsulem .D. ANTONIVM | RAMIRVM Episcopum Segouiensem.» 
Folio autem Ciiir colophon legitur: «Impressum fuit Romœ 
apud Valerium \ Doricum & Ludouìcum fratres \ Brixienses. 
I Prima Maij Anno a Christo nato. | M. D. L.» Forma quasi 
octaua. 

Fontem et originem huius textus, nondum 'Epistolarum 
libris septem' Salmanticae excusis, exemplar ab ipso auctore 
aut eius scriba exaratum fuisse constat. Sed uteumque res se 
habet, id perparum cum textu a Sepulueda in lucem prodito 
discrepat. Epistola autem Augustini folio Aiv exstat. 

Exemplaria: BAV, R.I.VI.247; Β Casanatensis (Romae), Vol. 
Misc. 1432/3; Β NE, R/29737(l). 

27 Vide G. Antolín y Pajares, Catálogo de los códices latinos de 
la Real Biblioteca de El Escorial, Madrid 1911, II, pp. 485-487; E. 
Viejo Otero, CIL II 4685 en una carta inédita de Juan Ginés de 
Sepúlveda, Emérita 10,1942, pp. 345-348. 

28 Vide Moreno Hernández, apud OCP III, pp. CLVIII-CLXXX. 

Codex Granatensis (BNE, ms. 6043): hie codex fere sine g 
dubio a Nicolao Antonio XVII saeculo exscriptus fuit29. 
Epistola 5, 8 inueniri potest folio 133r. 

Codex Prouidentianus (B 'John Carter Brown', Proui- ρ 
dentia, Rhode Insula, ms. B552/C334b): hie est codex mis-
cellaneus a XVI saeculo exstans; scripta uaria ad disputatio-
nem inter Sepuluedam et Bartholomaeum Casaum habitam 
pertinenza continet . 

Haec epistola itidem codice Salmanticensi (BV Salman- s 
ticensis, ms. 476) folio 53r exstat; hie codex miscellaneus a 
scribis Sepuluedae exaratus fuisse uidetur31. 

Accedit ad haec codex Matritensis primus exemplar eius- m1 

dem epistolae continens. In Bibliotheca autem Nationis Hi-
spanae asseruatur codex chartaceus miscellaneus (BNE, ms. 
9913), qui XVII saeculo, ut uidetur, ad editionem Antonii 
Augustini operis epistolarum parandam collectus fuit; folio 
152r huius epistolae commentarius inueniri potest primige-
nius, ut quaedam lacunae ac liturae ostendunt32. 

Restât testis G, qui uix ad familiam aliquam ascribi po-
test: 

«APOLOGIA I ARISTOTELIS AD-|VERSVS EOS, QVI AIVNT I sen- G 
sisse animam cum corpore extinguí. | [...] | Autore Gasparo 
Cardillo Villalpandeo Do|ctore Theologo Eloquenti® & Phi-
llosophiae Compiuti professore, | & Collega in contubernio 

29 Vide Losada, Juan Ginés de Sepúlveda, pp. 370, 655-656; 
Kristeller IV, p. 529; J. Costas Rodríguez - L. Carrasco Reija, El 
manuscrito Granatensis del «De Bello Africo» de Juan Ginés de 
Sepúlveda, Epos 8, 1992, pp. 77-110; Moreno Hernández, apud 
OCP III, p. cix. 

30 Vide S. De Ricci - W. J. Wilson, Census of Medieval and 
Renaissance Manuscripts in the United States and Canada, New 
York 1937, II, p. 2151; Kristeller V, p. 384; Moreno Hernández, 
apud OCP III, pp. CLIX-CLX. 

31 Vide Losada, Juan Ginés de Sepúlveda, p. 370; Kristeller IV, 
p. 599; Moreno Hernández, apud OCP III, pp. CLX-CLXI. 

32 Vide Flores Sellés, pp. 21-23; Kristeller IV, p. 565. 

Diuo Illephon-|so nuncupate.» Vltima pagina autem colo-
phon legitur: «Compiuti, | Ex officina Ioannis | Brocarij. | 
1560.» Forma quarta. 

Volumen hoc, praeter aliam Sepuluedae ad auctorem epi-
stolam et eiusdem ad Sepuluedam duas, amplectitur foliis 
94v-98v earn quam is Cardillo Villalpandeo Cordubae nono 
Calendas Aprilis anno 1552 dedit (5, 16). Textus autem 
haud multas lectiones discrepantes praebet. Sed cum litte-
rae quae in Salmanticensi editione reperiri non possint hue 
addantur, haud sine causa putare licet textum a fonte manu 
scripto diuerso a quo editio princeps proficiscatur dema-
nasse. 

Exemplaria: Β NE, R/12934(2); R/22811(l); BV Hispalensis, 
R.31/6/16; BV Salmanticensis, 37944; BV Valdolitanae, 15504. 

Tot et tam diuersos siue natura siue origine testes in unum 
stemma congerere difficillimum negotium nobis esse uide-
tur, praesertim quod haud facile una aut uariis, ut dicitur, 
traditionis textualis lineis coniungi possunt tum primigeniae 
litterarum formae ( = 0 ^ cum eisdem quas auctor ipse re-
cognitas emendatasque edidit (=02) , tum epistolae uario-
rum auctorum et singula litterarum exemplaria, ex quibus 
alii quidam testes descendunt, cum collectione ab uno con-
gesta ac tradita. Sed ne quisquam earn culpam nobis iure 
obiicere queat, nos primo ímpetu arma deserere et proeli-
um detrectare, hic stemma codicum et editionum adiicimus, 
ut ad oculos appareat, quantum id fieri possit, quomodo in-
ter se testes cohaereant. Ei autem addere etiam decreuimus 
testes qui 'Apologiam pro libro de iustis belli causis' conti-
nent, dum tantum Augustini epistolam (5, 8) attendimus; 
nam quaestiones aliae quae ad hanc rem nihil attinent pro-
ponuntur si rem omnem consideramus33. 

33 Vide OCP III, pp. CLVIII-CLXXX, ubi Moreno Hernández de 
hac quaestione copiose ac docte disseruit. 

O, 
Aug. 

L S(=O2) 

Sic testibus recensis et in stemmate descriptis, sequitur ut 
paucis rationem reddamus ut nostrae editionis sic apparatus 
ei appositi. Textus noster consensu nititur quattuor ma-
iorum testium, scilicet S, C, M, /, id est, qui conscriptionem 
ab auctore recognitam praebent. Itaque lectiones ibi reper-
tas praeferimus iis quae in aliis familiis inueniri possunt, 
exempli gratia: agricolam ω : hominem φ (1, 12, 6); tempe-
state ω : aetate φ (2, 13, 1); reperiebam ω : reperissem φ 
(2, 14, 1); infra scripsi ω : scripsi in calce epistolae v1'2 : 
scripsi epistola e (3, 6, 5); caedendam ω : caedendum L (3, 
17, 8); etc. 

Tarnen cum inter hos testes discrepat, textum Salmanti-
censem omnino sequimur; Coloniensi autem uel Matritensi 
raro nitimur, quippe qui nonnumquam etiam quaedam 
praebent emendatiora, exempli gratia: solem ò : sole Sf (6, 
2, 19); mittenda ô : mittendas Sf (6, 12, 12); incertis M : in 
certis SCf (7, 5, 7); etc. 

At lectiones haud prorsus idóneas quas haec familia ali-
quando profert sine cunctatione respuimus, et alias tum in-
genio coniectas, tum ex reliquis adiumentis depromptas affe-
rimus, exempli gratia: qua ρ : quo ω (1, 6, 8); Du(ne)lmensis 
Allen : Dulmensis ω (1, 7, 14); inuertendis LM : in uerten-
dis SCf (3, 18, 4); Segouienses scripsi : Segobienses ω : Se-
gobrienses L (3, 20, 5); etc. 

Haec omnia annotatione in apparatu appicta lectorem 
monuimus, in quo omnes insignes lectiones discrepantes ex-
hibemus quas testes ostendunt, etiam si eas non sequamur. 
Sed ne is multis notis nimio grauaretur, eas quae aut stultis-
simae sunt aut nihil ad rem attinent silentio praeterimus, 
quales multae uariationes orthographicae nobis uidentur. 
Nam in Matritensi editione formae ut 'caetera', 'foemina', 
'promptus', 'expectatio', 'solicitatio', 'pene', et reliquae simi-
les, adamussim pro formis 'cetera', 'femina', 'promtus', 'ex-
spectatio', 'sollicitatio', 'paene', quae editorum iudicio cor-
rectiores uidebantur, subiectae sunt; in Lugdunensi uero 
uoces in 'i' desinentes et his similes tertiae declinationis ac-
cusatiuum pluralem '-eis' semper praeferunt; atque figura 
'author' carior est quam 'auctor'. Itaque hae omnes discre-
pantiae omissae sunt; satis superque sit lectorem candidum 
hie admonuisse. 'At hie illic uariationes orthographicas ap-
paratu appictas uidemus.' Certe, quippe quae non constan-
ter testibus adsunt aut ad graphiam nostram asserendam 
afferuntur. 

Quod ad scripturae rationem pertinet in nostra editione 
usurpatam, normam hie dare conati sumus non ex arbitrio 
nostro constitutam, sed ad scribendi usum qui in Salmanti-
censi editione inueniri potest aptatam. Figuras enim typo-
graphicas quae pronuntiationem peculiarem declarant uel 
etymum proférant, quales 'adolescens', 'beneuolentia', 'ne-
gligentia', 'iucundus', 'intelligere', 'epistola', 'saltern', 'de-
stillare', 'κικίδας', 'littus', 'numi', 'literae', 'lacryma', etc., re-
tinendas putauimus, etiam si quae hodie parum assuetae 
sint; eodemque modo reddere placuit confusionem 'e/ae/oe' 
('caeterum', 'coelum', 'seculum', 'foemina', 'moeror', 'eoe-

na', 'tetricus', etc.); atque 'i/y/u' ('lacryma', 'syncere', 
'hyems', 'sylua', etc.). Sed ut scriptura congruens euaderet, 
orthographiam frequentiorem reliquis eiusdem uocis casibus 
diffundimus; ceterum compendia et abbreuiationes soluimus 
uel omnibus partibus constanter scripsimus; signa graphica 

\ ") sustulimus et, si res postulauit, suppleuimus; usui 
litterarum 'i' et 'j', 'u' et 'ν' rationem constantem imposui-
mus; omniaque ea tacite commisimus; noluimus enim lecto-
rem per deuerticula inusitata ducere. 

At quibusdam in locis haud alienum fore putauimus red-
dere quasdam inconstantias. Hi autem casus sunt: 

a) Vbi testes uarietate quadam naturali scribunt: 'astipula-
tus', 'ascitus', 'assequor', sed 'adsum', 'adscribere'; 'offendo', 
sed 'obfuit'; 'quicquid', sed 'idcirco', 'quidquam'; 'quan-
quam', 'quanque' (pronomen indefinitum), sed 'quamque' 
(aduerbium ac partícula copulatiua); etc. 

b) Vbi peculiarem aliorum auctorum usum inuenimus 
quem Sepulueda in recognoscenda collectione seruare uide-
tur. Nam Erasmus scripsit 'conuicium', 'annotatio', 'sequu-
tus', 'quum', 'abs te', at Sepulueda 'conuitium', 'adnotatio', 
'secutus', 'cum', 'a te'; Gibertus autem 'monimentum', at 
Sepulueda 'monumentum'; etc. 

c) Vbi id solum nobis in mentem uenit suspicari, Sepul-
uedam uarietatem quandam conscium usurpare (aliquis 
enim epistolis ad Guaiardum figura 'quum' utitur); aut 
etiam quidem haesitare, uelut formis 'uendico' et 'uindico', 
'percontor' ac 'percunctor'. Quamquam non semper facile 
fuit diuinare quid typographo, quid scribae, quid denique 
Sepuluedae tribuendum sit. 

d) Tandem ubi ea uarietas constitutionem collectionis illu-
strât: 'adquiesco' occurrit in libris I-V, 'acquiesco' in libris 
VI-VII, denuo 'adquiesco' in epistola 7, 934. 

Nec dubitamus quin nonnulli ab hac scribendi ratione dis-
sensuri sint. Ad eorum obiectiones, quamquam non est hic 

34 De constitutione collectionis uide Valverde Abril, pp. Lxi-Lxvn. 

locus disputandi, tarnen liceat nobis praeter alias rationes35 

Sepuluedae uerbis respondere, sic Michaelem Vascosanum 
alloquentis: 'Quam', inquit, 'ut sic imprimendam mandes per-
uelim, ea forma et characteribus qui mea opuscula, ut a Co-
linaeo anno Christi 1541 excusa sunt, imitentur' (5, 14,1). 

Textum tandem denuo interpunximus, paragraphorum nu-
meratione instruximus et, quantum potuimus, ueterum ac 
recentiorum auctorum locis illustrauimus. Ceterum locuple-
tissimos etiam indices instaurauimus ad curiositatem lectoris 
alliciendam, in quibus haud parum operae ac laboris con-
sumpsimus. 

Vnum restât ut amicis et sodalibus et magistris qui hoc in 
opere perficiendo mihi subuenerint méritas gratias agam. Pe-
cuniam liberaliter subministrauerunt cum Vniuersitas Gra-
natensis iuuante Prof. Dr. José González Vazquez, qui sem-
per apertum rogationibus meis se praebuit, tum Educationis 
Cultusque Ministerium Hispanae nationis (PS93-0164, 'Obras 
completas de J. G. de Sepúlveda: edición y estudio'), tum de-
nique Ministerium Flandriae communitatis in natione Belga. 
Nec silentio praeterire possum eos qui Consilio atque auctori-
tate me in his studiis perduxerunt et erudierunt, in primis 
Prof. Dr. Elena Rodríguez Peregrina, magistram studiosam, 
quae nihil non est conata, dum opus feliciter absolueretur; ac 
deinde Prof. Dr. Walther Ludwig, qui me uelut alumnum su-
um apud Hamburgenses comiter et hospitaliter excepit. Hi 
omnes sua humanitate atque erga me beneuolentia animum 
meum redderunt eis perpetuo deuinctum. 

Dabam Hamburgi, exeunte mense Martio anno 2002 J.J.V.A. 

35 Quaestionem hanc accuratissime tractauerunt, inter alios, C. 
Codoñer, apud E. Antonio de Nebrija, Comentario al poema «In 
Ianum» de Pedro Mártir de Anglería, Salamanca 1992, pp. 35-38; 
J. M. Maestre Maestre, Edición crítica de textos latinos humanís-
ticos, in J. M. Maestre - J. Pascual - L. Charlo (eds.), Humanismo y 
pervivencia del Mundo Clásico. Homenaje al profesor Luis Gii, 
Cádiz 1997, II.3, pp. 1051-1106. 

AD ILLVSTRISSIMVM 
DOMINVM LVDOVICVM MENDOZAM, MONDEIARAE 

MARCHIONEM, IO. GENESII SEPVLVEDAE IN 
LIBRVM EPISTOLARVM 

PRAEFATIO 
1 Epistolarum genera complura esse tam uere traditum est a 

Cicerone ut nullum sit scriptionis genus in quo locus episto-
lis apud uiros eruditos non relinquatur. 2 Epistolis saepe res 
non solum priuatim, sed etiam publice gestae sic compre-

5 henduntur ut earum historia non admodum desideretur, 
quod in eiusdem Ciceronis epistolis animaduertere licet. 
Epistolis ius quandoque dicitur et leges sanciuntur; princi-
pum enim rescripta pro legibus habentur, ut indicant multa 
principum Romanorum rescripta, et item leges pontificiae, 

10 quae, ut sunt, sic epistolae decretales nominantur. 3 Per epí-
stolas Hippocrates de medicina, Plato et Heraclitus et Sene-
ca noster et plerique alii de rebus tum ad naturam, tum ad 
mores pertinentibus philosophati sunt; et ut Basilium et cae-
teros Graecos theologos omittam, Hieronymus, Augustinus, 

15 Gregorius, Ambrosius, quatuor ecclesiae Latinae uelut co-
lumnae, de rebus sacris et religionem attingentibus per epí-
stolas disseruerunt et plerosque diuinarum scripturarum lo-
cos grauissime et diligentissime tractauerunt et libros 
epistolarum confecerunt. 4 Ad summam, ut coram uoce, sic 

Praef. 1 Cie. fam., 2, 4, 1: Epistularum genera multa esse non 
ignoras, sed unum illud certissimum, cuius causa inventa res ipsa 
est, ut certiores faceremus absentis, si quid esset, quod eos scire 
aut nostra aut ipsorum interesset (. . .) . Reliqua sunt epistularum 
genera duo, quae me magno opere delectant, unum familiare et 
iocosum, alterum severum et grave || 2 NEP. Att. 16, 3: ei rei sunt 
indicio ( . . . ) XVI volumina epistularum, ab consulatu eius usque ad 
extremum tempus ad Atticum missarum: quae qui legat, non mul-
tum desideret historiam contextam eorum temporum. 

cum absentibus amicis sermones de rebus omnibus per lite- 20 
ras conferimus. 

5 In quibus generibus cum pro sua quisque facúltate uer-
setur, more doctorum hominum comparatum esse uidemus 
ut epístolas a se paulo accuratius scriptas in unum quasi 
corpus conférant et in codices digestas in manus hominum 25 
emittant, idque ad officium et humanitatem pertinere pu-
tent, si qua ex parte hominum studia suis laboribus et lucu-
brationibus iuuare queant. 6 Ego uero, qui in uario genere 
uersatus sum, prout me scilicet res ad doctos amicos Latine 
scribere cohortabatur, non eas modo causas quas caeteri 30 
uulgo soient secutus sum epístolas meas praesertim de re-
bus literariis recognoscendi et in libros digerendi et emitten-
di, si quid mea industria et lucubratiunculae curiosis studio-
sisque hominibus ad rerum uel memoriam uel cognitionem 
prodesse possent, et quod me complures amici docti et 35 
graues ad editionem hortabantur; sed ea quoque ratione 
priuatim impulsus, quod multarum mearum epistolarum ex-
empia ab studiosis meique amantibus adolescentibus collec-
ta et quaedam parum fideliter descripta ferri cognoueram. 
7 Cui malo, ne latius serperet, per publicam et incorruptam 40 
impressionem fuit occurrendum, et simul eadem opera pro-
uidendum ne locus fraudi fieret illius simili qua libros alie-
nos ab improbis et maleuolis cum insigni auctorum infamia 
corruptos fuisse constat per occasionem priuatim libros ma-
nu describendi, nondum scilicet inuenta imprimendi ratione. 45 
8 Cui commodissimae solertiae cum publica auctoritas accé-
dai et fidelis examinandorum librorum diligentia, facile est 
priuatas fraudes publico testimonio deprehendere et redar-
guere. Quam prouidendi curam quo minus mihi negligen-
dam putarem, fecit falsorum criminum molestissima recor- 50 
datio quibus multis et impudentissimis per rumores a 
quibusdam meorum iniquorum in uulgus dissipatos sum la-

cessitus. 9 Atque his quidem ex causis epistolarum librum 
concinnaui et typis excusum euulgandum curaui. 

55 10 Quem librum ad te mitto, Ludouice Mendoza, Mon-
deiarae clarissime marchio, tenue quidem munusculum, sed 
utriusque nostrum personae conueniens, quod sit meae in te 
colendum propensae uoluntatis et tuorum in me magnorum 
meritorum memoris animi testimonium. 11 Quam ego ne-

60 cessitudinem non nuper, sed olim constitutam habui cum 
domo uestra, iam tum ab eo tempore cum fratres tuos, uiros 
optimos et illustres, Franciscum et Iacobum, Romae colere 
coepi, quorum alter episcopus Gienensis fuit, alter Caroli 
Caesaris orator ad pontificem maximum amplissima diu le-

65 gatione functus; 12 deinde Bernardinum, qui, cum Hispanae 
classis praefectus esset, Turcis hostibus, quos praeclaro 
nauali certamine deuicit, caeterisque piratis magno terrori 
erat, quique, ea praefectura Ioanni filio tradita, nunc Philip-
po regi gratum officium familiarius praestat et ad consilium 

70 de maximis rebus adhibetur. 13 Antonium enim idcirco 
familiariter colere non potui, quia, paulo ante quam ego ex 
Italica longissima peregrinatione in Hispaniam remeassem, 
ipse in Nouum Orbem cum imperio et summa potestate a 
Carolo Caesare missus est, ut pro sua iustitia et prudentia 

75 illarum gentium imperium pro rege procuraret; 14 ante-
quam ipse in aulam regiam uocatus uenires, ad quam non 
solum regio Consilio summae eiusdem Noui Orbis admini-
strationi dicato praees, sed etiam ad consultationes de sum-
mis Hispaniae rebus et reipublicae statum, siue pax quies-

80 que sit, siue bellum impendeat, attingentibus pro tua 
sapientia et grauitate in primis adhiberis. 15 Quae magna 
est et memorabilis domus uestrae gloria, quinqué fratres in 
summis ab optimo et sapientissimo principe propter singula-
rem uirtutum uestrarum opinionem delatis honoribus eo-

85 dem tempore rempublicam cum egregia laude gerere. Sed 

de uestris uirtutibus quanquam hie locum attingere non fuit 
alienum, tamen in huius memoriae nostraeque gentis histo-
ria, cuius ipsi bonam partem uobis uestro iure uendicatis, 
commodius memoratur. 16 Librum igitur accipies hoc ani-
mo missum quo tenues sed addictissimi clientes in magnos 90 
amicos et patronos soient per parua munuscula magnum 
gratificandi et, quacunque ratione possint, colendi uolunta-
tem declarare. 

17 Quem librum si per otium legere non grauaberis, inue-
nies fortasse non pauca quae te scire delectet, et multa lite- 95 
rarum studiosis non inutilia quae longioribus epistolis sum 
persecutus, Hieronymum et Augustinum imitatus; 18 cum 
quorum multis epistolis si mearum longissimas quibus ua-
rios locos de Christiana philosophia aliisque grauibus doctri-
nis ab amicis prouocatus atque consultus tractaui contuleris 100 
et cuiusque argumentum spectaueris, breues existimabis. Si 
quis autem longiores de rebus literatis commentationes epí-
stolas inepte nominari contendat, is potent equidem per me 
eosdem libros epistolares, ut a quibusdam Hieronymi epi-
stolae inscribuntur, appellare. 105 

19 Vale. 

